
శృంగారశాకుంతలము






     వదలు రాజు విచ్చేసియున్నవాఁ డెక్కడఁ జూచెద, వేల నివ్వెఱపడియున్న

     దాన వర్ఘ్యపాద్యంబు లొసంగవలయుఁ బర్ణశాల కతిత్వరితమ్మున రమ్మని

     కరమ్ము పట్టుకొని తోడ్కొనిపోయి యచ్చట సర్వంబును సమీచినంబు

     చేయించి భూపాలుపాలికి నొక్కశిష్యుం బుత్తెంచిన.93

క. అంతేవాసియు నాదు

     ష్యంతుని గని యధిప యతిథిసత్కారము నీ

     కెంతయు భక్తి నొనర్ప శ

     కుంతల పుత్తెంచెఁ దోడుకొనిర మ్మనుచున్.
94

గీ. వేగ విచ్చేయుమనిన నావిప్రుతోడ

     ననఘ యందు శకుంతల యనఁగ నెవ్వ

     రే, తపస్విని, వ్రత మెద్ది, యెట్టి చర్య,

     యరయ కింతులచేఁ బూజఁ యనుచితంబు.
95

క. అనవుడు భూపాల తప

     స్విని గా దాయింతి భువనసేవ్యుండగు క

     ణ్వునికూఁతు రాయమకునై

     మునిముఖ్యుఁడు సోమతీర్థమునకుం జనుచున్.
96

వ. అతిథిసత్కారం బొనర్ప నాకన్నియను నియమించిన నంతరాంతరంబు

     లెఱింగి యార్యులకు సపర్యలు సేయుచుండు ననిన నతనివడనంబు నవ

     లోకించి యూర్ధ్వరేతుండు కణ్వముహామునీంద్రుం డతనికి నపత్యలాభం

     బెట్టు గలిగె నది యద్భుతంబు వినవలయు ననిన.
97

క. ఎం తేనియుఁ గల దీవృ

     త్తాంతము మీ రలసినార లరుదెండు పథ

     శ్రాంతి హరియింపుఁ డమల

     స్వాంత శకుంతల యొనర్చు నాతిథ్యమునన్.

		 ఈ పేజీలో చివరి మార్పు 8 అక్టోబరు 2021న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

